
Iesu yn Llyfr Datguddiad
Be’n union sy’n cael ei ddatguddio am Iesu yn Llyfr Datguddiad?
Mae’n ein caru ni, ac mae wedi marw troson ni i'n gollwng ni’n rhydd, fel bod pechod ddim yn ein rheoli ni ddim mwy. 6 Mae’n teyrnasu droson ni ac wedi’n gwneud ni i gyd yn offeiriaid sy'n gwasanaethu Duw, ei Dad! Fe sy’n haeddu pob anrhydedd a nerth, am byth! Amen! (Datguddiad 1:5b-6)
Fues ti erioed mewn ocsiwn? Mae pobl yn fodlon rhoi arian mawr am rywbeth mae nhw wir eisiau  e.e. $2.8 miliwn am y ffrog wen wisgodd Marilyn Monroe yn y ffilm “The Seven Year Itch” neu £91,750 am y crys pêl-droed a wisgodd Geoff Hurst yn rownd derfynol Cwpan y Byd yn 1966. Mae’r prisiau’n gallu codi a chodi, nid am fod y crys wedi costio bron gan mil o bunnoedd i’w wneud, ond am fod yr un sy’n bidio’n fodlon talu’r pris. 

Beth oedd y pris a dalwyd i bontio’r bwlch, y ‘gap’ sydd rhyngon ni a Duw? Faint mae rhyddid o afael marwolaeth a phechod yn ei gostio? 
Dydy o’n costio dim i ni – mae’r pris wedi ei dalu gan Iesu. Roedd o’n fodlon talu gyda’i fywyd.

Mae pob Cristion ar ei ennill – dyn ni’n cael ein hachub o bechod a marwolaeth, ac hefyd yn cael teyrnasu gyda Duw! Rydyn ni i fod i goncro’r byd drwy ein ffydd,
Ddylai pechod ddim bod yn feistr arnoch chi ddim mwy. Dim y Gyfraith sy’n eich rheoli chi bellach – mae Duw yn ei haelioni wedi’ch gollwng chi'n rhydd! (Rhufeiniaid 6:14)
Mae Cristnogion wedi eu dewis i wasanaethu Brenin y Brenhinoedd, 
9 Ond dych chi’n bobl sydd wedi eich dewis yn offeiriaid i wasanaethu’r Brenin, yn genedl sanctaidd, yn bobl sy’n perthyn i Dduw. Eich lle chi ydy dangos i eraill mor wych ydy Duw, yr Un alwodd chi allan o’r tywyllwch ac i mewn i'w olau bendigedig. (1 Pedr 2:9)

Dyn ni’n cael y fraint o wasanaethu’r Brenin, ond mae rhai’n gweld ystyr arall yma hefyd sef bod Iesu'n ein hurddo ni i fod yn frenhinoedd, i deyrnasu gydag ef.  Felly rhyw ddydd byddwn yn eistedd a theyrnasu gyda'r Arglwydd.
Dyna’r allwedd – os ti’n teimlo fel Cristion nad wyt ti’n ennill buddugoliaeth yn dy fywyd, rhaid i ti gofio fod Iesu gyda ti pob amser. 

